
* Smi?nap nstils, inkmink i? ksx“ylx"ista?x
ikl....i2 kl a? em@“maq®

» tXilsm, txlk"us, wiks i? laftiws ul n?ulx™
i? 1 skWﬂX ul 2itx

» xlap smi?nap xminks kstki?ms ut
ksmnikms. kcawiwsm



anwis smi?nap, kmix ymum i?_tmx"“ala?x",
syalt

smi?nap stq¥cinm, i? ymum Alap, witkx ut
lqilx

Is snyak"qin sx“?ism, ixi? spuAntm

nix" smi?nap ?itx i? 1 skx"ilx". Xlap
paspatxala?x”



smi?nap ki?im ul k¥?im, cut, lut kn nstils lut
xminkn axa? i?_tmx"“ala?x"

kn ksx"dya?x kl nspilm. ¢qmis i? xAut ut wis
i? 1 mq“maq™.

i? XoyalnX" puti? cpa?ax”, sk"alt smi?nép.
nikxna? kn ksiwsta?x,

kn nAa?mncin.” siwsts to_ntiq", “lut inxmink
ixi?,” pitx"m,



* ta? cpitx"m i? ] ak}la?x™, wiks i? ¢"mq“amt
i? sthuk™a?xn, s¢?ak® ut wiks pspsniwlx

sml?nap ?iln to_pspsniwlx, myal xowaw,
pitx“m, ?iln to smuk“a?xn

* nix", myat Xowaw. Aa?Aariin.

* wiks i? q"isp ut stfay?ink. wiks i? slaqs
awtipi?s ut ?its smi?nap



* smi?nap cx"ylwis xI taqmasqt lut to siwst,
nstils, kn ksx" dya?x k1 siwlk™

e lut nix" q%in i? sqiltks,ti? pas, ka?kicm
i? 1 pa?si?am, x"a?x"?it i? xoxmat ut slaqs
buks?ﬂns

e cat"lx la?kin xminks



smj?nap mut |l pa?si?am xl nags xayainx", sic
slxlaxts ¢xit to Imoto, strhSalt, k"1k*lalx™

nix" kbcmm cxit to nc1?cn skmxist,
wapupxn, pkam ul yX“yx"utxn

yafyaxa?rsts yx"yx"utxn ul skmxist ta?_
ctytyaq"talx

smj?nap nstils ska?4dym, way kn ksx* Gya?x
i? k1 sklax“tan, twis 12 1 pa?si?am, ixi?
sx"uys ki sklaXWtan




potpataq smi?nap, i? s¢cwew?xan ati?
xoAula?x"

nstils, kn x"uy kokali? lut kspatpatags
i? scwcw?xan, sx"uys

smi?nap q“Amscit mt 2uk“t. ayxaxa?, nixims
nAxcin.

wiks i? nX"%x“ay4?qn, cpa?piil,



ixi? i? sqilx™ acxlam. smi?nap nixims i?vsqitmixW
q“1qilt,

i? sqltmix" cut,” sq%esi? cx"uyx akla? ul
qVittmntx" i?_ sllp, i? totwit q“ittms i? slip
kl nX"X“aya?qn

smi?nap ?uk™“t tkika?t i? 1 nX“x aya?qn ul ?itx.
ta? smi?nap qitt i?_

totwit cq”lq™ilsts 12iws,” ninwi?s ¢ciwn ut ?amtin
iksknxitm,



 lut kn fa?vksi)vcia)vct k" ta? ks?icackna?x, way
k"u lk"ut tl tawn

« way kn knanags ala?, k"u Via)vctiws. smi?nap
nstix*“na?s yaft stim, i? totwit scint,

» ixi? i? sqltmix" cut, k?amtiltmntx" i?_

smi?nap, ninwi?zs kWuuia)V(tiv’vs, naxmit lut
k™ cq¥aq™ 1a?_ksnists



fayncut i? totwit ut kiklx"lses smi?nép, smi?nap
nslapqin, nstils, lut kn to u?xtila?t

inca kn Axap, ¢kin ki? swit k"u kska?mtiltms
nikxna?, kn_?ayx™t
way kn malXa?s q“nq“ant.

i? Xlap i? totwit cuts, way kn k*ulmn to
aklasapsipi?xn,

sic lut pta?ksa? astwéw?xan, ninwi?s kn k*ulmn
to_akllasmist,



olxmintx", ixi? Xilm. i?_totwit Xacmstis
smi?nap

ut cus “Tapna? kW swinamtx”, i?_tetwit cut,

“lut k" ta? ksk“ist, tiﬁapné? sxlxfalt i? sqilx™
Tumnts smi?nap.”

i? totwit cut, “isk¥ist xAut, i? totwit
Xccmncut ¢Xit to_smi?nap



» facocqa?salx, xAut k¥is i? 1 ck¥ink ut
cqiln, malxa?s sox"piXxm

* naxm! kmax cpixm tavliwliwa,yﬁma?
knnusslx, ¢xit to ?a?isck, sxAutlx ul
spaplina?

« xAut ?ulli?ses sqls?iin ul k"nstults
smi?nap,



axar i7_ sp17\,m axar i7_ sk"nk"inm, ax4? i?_
shaCyk™, ax4? i? ¢ox“lasa?

axa? i? sxuk m, cus smi?nap, isngsilx"
c?al?inalx tl. tmx*"ala?x"

k“u ka‘IWm ut k"u limt kl kWulncutn x1
s?ilntat, ixi? snk"nk“nim

xAut cus, smi?nap k" kiq“ilm, xminkn
i? ksmxlmns



» sic smi?nap snk"nim, x"x"raaaaaak
x"x"raaaak, x"raaaka?, ixi? xAut strqams

* ul n?awci?s smi?nap, xAut i?_1?2iws wiks
axa?z, ut cus xAut k" ?amutx

» way kn ktccaptik”Im. xminkn
k" iksmayxitm kniya?mslx to_ccaptik"lm,
ki kmpuala?x".



i?_1?iw wrislpm ut nk"nim ut ka$¥m, al?itnalx
to spiAm

cox“lasa? ut sAaritca?, x"uyalx ut ?atxilxalx

xlap smi?nap qitt, wiks i? sngsilx™s
q"ttsqaxa?molx

xcacmnceutalx Ip_ ksx“uysslx. xAut i?_12iws cut,
k¥ ksx“tya?x kI sa?titk™

k" ksqaqita?m i? ntytyix, i?, Aa?k"ilx k" cus
k" ta?xt sumix



. t,iﬁ apna? sxlxfalt, k" nk"nim tl_asxa?xa?
kniya?mntx"

» astimix ninwi?s ¢oXx"xitm, lut ta_
ksxnumtx™ aslaxt

+ q“Isqaxa?molx, ut plakelx ta?_ x“uy
smi?nap



?aslasqt sx“uysalx, cyaSpalx i? kl a? cymum
i?_ tmx“ala?x"

ut smi?nap ntuk"k¥mis, ul ixi? snk"nims
x"“x"“raaaaaak, x"x raaaak x“raaaka?,

i? totwit nk"nim na?t smi?nap ut k"mit,
Alapstis i? 12iws

k"u ksxalkmmtm axa? a? cmq“maq”, islaxt
cut ymum i?_ tmx“ala?x" ala?



xAut i? 1?iws X?ina?, x"aywi? txlkmisalx
a? _cnsqiws ut k"mit, i? _tmx"“ala?x™ ymum

nix" ymam i? tmx"“ala?x", 1?iw facs xAut
ut cut, anwi yof"pyawt to_totwit tl_

asumix, cmay k"u o xnumt



+ ali?, k"u cuntm, ksxlkmintm i? a?
cmq“maq”, k"u cx"lx"alt.

e i? totwit nfayudsas smir?nap,tl asumix ixi?
way kn pxpaxt, tkaslmistoalx



* nags ska?ciws puti? klk"ut tl  sa?titk™, lut
ta_ks?ilnalx ut al?ilx"talx,

o xAut SiWs smi?nap, mat to_ stim
k"™ 1a? ks?ﬂna?x lut ta? ks?ﬂn lut ta?

ksmldca? lut ta? ksxa?cmm lut ta?
kiq™isp

« smi?nap 2ak"tala?x" ul nix“ala?x" ut
nk"“nim



x"x"raaaaaak, x"x"raaaak, x"raaaka?, i?_totwit
nix" nk"nim

i? 1?iws Aa?Aa?ams th yltms a?_ ¢émlkvalg® ili?
rhaSmla?, syalwank, k"iAt nxnixanikxn

axa? i?_ks?ilntst, 2al?iinslx ut mnimicalx
nputlsalx

pﬁixalx kika?t i?_tl cocwixa?, ati? yaSpcinalx
to ks?ilnsalx. ninwi?s kspixmalx



xAut i? 12iws kaws pixm knandgs, cus i? tkas?asil
k?mut ala? way kn_tcx“uy ninwi?s

?icacknalx ut xAut nqlink, Iqilx, k*mit

smi?nap nk"nim x“x"“raaaaaak, x"“x"raaaak,
x“raaaka?,

axa? Xstwilx, 2akswixalx ul wiks i? sAa?cinm
cx"isti? 1 yafcin



xAut tSapntis i?_ sha?cinm to_ckvinks, |,
ka$“malx ut nk"nimoalx smi?nép na?t XAut

xAut 12 12iws fex¥uy ut wiks i? _sAa?cinm,
k“is i? pnimk ut scut,

xAut 2ilntx" axa?, Sapna? k"_ sqltmilx™.
X "iyalx i? ki sa?tltkW

ikli? tx“ax"?it i?_sqilx™ yifa?elx, xAut i?_
1?2iws Xlits i? sqilx™



 ul cut, k"u ks?at?ilna?x to_isq"asi?
a? _cx?it i?_ sAa?cinms, lut kim to_ totwit,

* ninwi?s ta?x"1 sk"ists. yifarelx ut
?at?ilnalx. i?_ Aa?k™ilx cut,

» “way kn qiys ut i? | sqiys axa? i?_
switnumt ta?x"1 sk"ist,



+ ks?umntm yaS“pyawt. yaSyast swit
X?ina?alx, strqamoalx ut nk “nimolx yaSt
nk"“k"“?ac

» ?asl?4sqt ksxan i? Aa?k¥il Xlits yawpyawt
ut cut,

« xminkn a? cx?it k" nk"nim x| ntytyix
fapna?,



« yot"pyatwt nk"nim x“x"raaaaaak,
x"“x"raaaak, x"raaaka?,

 ul smi?nap kstrqam, i? ntytyix ksex"ox"m.

. ixi? nmulmn nSatitk"tn, tu2tu?min, ¢ali?
ul xmip i?_ 1 sa?titk™



gsapi? ixi? lut ta ksakaxtiltn

i?_sqilx" qaqita?m XI ka?lis ska?ciws,
snk“nimslx to_ qilms yaS“pyawts

Xast }o_lottamalx, yaSyast swit tix"molx
to x"?it to_?iilnsalx xI s?istk

i?_ sqilx™ x™uyoslx kl ,sl’<W7’\.ptan, i? k"iAt
sx"uys kl n?iAltk. niTip smi?nap ?ayx"t



?itxs kl_ ntX"“xqin, ut lut to_ c?iln, ntk"k¥mis
i? slaxt qaqx"Ix

cunts yoSWpyawt, way kn mat ala?, way kn
s?itxa?x yaft sristk

a‘l‘wpyéwt kikm cqvaq™, ut cut, lut i?_
snliptmnm k" islaxt

way kmax i?_ksq"ilstn, way niSip k"
iksntk"k"minm k" islaxt



» ali? anwi i?_ kmax to smi?nap na?ti?_
i? sopsipi?xn, fayfayncutalx

» smi?nap ixi? sx"uys k1 siwlk", ul
ntoxula?x"m | ya?cin ut ili? ?itx



